
MOLULUYA LIBALA

 [Mizíki ya libala ebeti miníti motoba—Mok.]
2 Nakotuna na nani, mpo mwasi oyo ákóma mwasi na libala
ya mobali oyo? [Tata ya mwasi na libala alobi: “Ngai, tata na
ye.”—Mok.]
3 Balingami, tosangani awa liboso na lisanga oyo, liboso na
Bozali ya Nzambe, mpo na kosangisa mobali oyo ná mwasi oyo
na ekanganelo esantu ya libala, ezali likambo ya lokumu, ndenge
Santu Polo alobaki, katikati na bato nyonso. Na yango, esengeli
te na moto moko kókóta na yango na kozanga toli to na bopete,
kasi na limemia, na mayele, na toli, na bosósoli, mpe na bobangi
bwa Nzambe.
4 Mpo na kosangana na ezalela esantu oyo, nde bato mibale
oyo bayei. Soki ezali na moto moko awa, oyo akoki kotalisa
ntina moko ya bosembo, mpo na nini basengeli te kosangana,
kokokana na mobeko na ekanganelo esantu oyo ya libala, tika
ete áloba sikawa, soki te áfanda kimia mpo na libela.
5 Nakosenga mpe nakopesa na bino mibale mokumba, wana
bokoyanola, na ntembe te, na Mokolo ya Kosambisama, ntango
basekelé ya mitema nyonso ekotalisama polele, ete soki moko na
bino ayebi likambomoko oyompo na nini bosengeli kosangisama
te, kokokana na mobeko, na ekanganelo esantu oyo ya libala,
áyambola yango sikawa, mpo bosengeli koyeba malamu ete
bato nyonso oyo basangisami na lolenge mosusu, oyo Liloba na
Nzambe epesi ndingisa te, libala na bango elongobani namobeko
te.
6 Kasi nandimisami ete botali mpenza malamu mokumba
monene oyo bolingi komema, ete bomilengeli mpo na kokóta
na yango, na limemia, na mayele, na bwanya, mpe na kobanga
Nzambe, nakotalisa bino kondimana ya libala; bokotátola yango
wana bosimbani na maboko na bino ya mobali. [Mobali na
libala ná mwasi na libala basimbani na maboko na bango ya
mobali—Mok.]
7 Olingi kozua mwasi oyo mpo na kokóma mwasi na yo ya
libala kokokana na mobeko, mpo na kobika elongo kati na
ezalela esantu oyo ya libala, olaki kolinga ye, kopesa ye lokumu
mpe kolinga ye makasi kati na bokono ná bokolongono, na bozui
mpe na bobola, mpe okotika bamosusu nyonso mpe okokangama
bobele na ye na ntango nyonso oyo bino mibale bokozala na
bomoi? [Mobali na libala alobi: “Nalingi yango.”—Mok.]
8 Olingi kozua mobali oyo mpo na kokóma mobali na yo
ya libala kokokana na mobeko, mpo kobika elongo kati na
ekanganelo esantu oyo ya libala, olaki kolinga ye, kopesa ye

lokumu, mpe kolinga ye makasi na bokono mpe bokolongono,
na bozui mpe na bobola, mpe okotika bamosusu nyonso
mpe okokangama bobele na ye na ntango nyonso oyo bino
mibale bokozala na bomoi? [Mwasi na libala alobi: “Nalingi
yango.”—Mok.]
9 Nakosenga na bino elembo mpo na kotalisa ete kondimana
oyo esalemi kati na bino ekobatelama ntango nyonso. [Mpeté
etiami likoló na Biblia ya Ndeko Branham, bongo mobali na
libala atii lopeté na mosapi ya mwasi na libala, na nsima mwasi
na libala atii lopeté na mosapi ya mobali na libala—Mok.]
Sikawa, bokoki kosimbana lisusu na maboko na bino ya mobali
likoló na Liloba na Nzambe.

Tógumba mitó.
10 Nzambe na Nguya nyonso, Yo oyo obalisaki mobali ná mwasi
ya liboso na elanga ya Edene, kosangisáká bikelamu na Yomoko,
tosósoli mpenza, lelo, ete etinda yango esalemaki kati ya bileko
nyonso kino na libala oyo mpenza. Mpe, Tata, bobele Yo nde
Okoki kosangisa mitema ya moko ná mosusu. Mpe tobondeli,
Molingami Tata na Likoló, lokola likambo oyo esalemi kokokana
na toli na Yo ya bwanya, ete Omemi elenge mobali Moklisto
oyo, elenge mwasi Moklisto oyo elongo mpo na kosangana na
molulu ya bulee oyo lelo, mpo na bázala mobali ná mwasi moko
na mosusu kati na mobembo mobimba ya bomoi, tobondeli ete
Yo ópambola bango, ópambola libota na bango. Sálá ete bázala
ndakisa, Nkolo, na bisika oyo bakofanda ná bazalani na bango.
11 Namokolo oyo tozali kobika, ntango ba-tribinále ya koboma
mabala etondi na bato ná makambo ebele ya koboma mabala,
sálá ete ézala bongo ata moke te mpo na elenge mobali oyo
ná elenge mwasi oyo. E Nzambe, sálá ete bázala na esengo,
mpe na nzoto kolongono. Sálá ete bábota, Nkolo, mpe báyíkana,
mpo na kotondisa mokili, lokola Opesaki biso etinda ya kosala
na ebandeli. Mpe lokola Opámbolaki Yisaka ná Rebeka, mpe
babotaki bana na bango ya sembo, tika ete ézala mpe bongo mpo
na babálani oyo, Tata. Pámbola bango, tobondeli.
12 Mpe sikawa, na nguya ya etinda na ngai, oyo epesamélá ngai
na Nzambe na Nguya-nyonso mpo na kozala mosali na Ye, mpe
oyo esalelami epai na ngai na nzela naMwanje, nalobi ete mobali
oyo ná mwasi oyo bakómi: mobali ná mwasi, na Nkombo na Yesu
Klisto. Amen.
13 Nzambe ápambola bino. Bobálani. [Babálani bapwepwani,
na nsima batali na ngámbo ya eyanganelo. Mobeti piano abandi
kobeta Lifili Ya Libala—Mok.]
14 Oyo nyonso Nzambe asangisi elongo, moto moko te
ákabola yango. [Mobali na libala, mwasi na libala, ná batatoli
babimi—Mok.]

Tógumba mitó.

15 Nzambe molingami, ndenge touti komona lelo, ete mitema
mibale ekoki naino kobeta lokola moko, mpe touti kokokisa
molulu oyo, mpe totindi elenge mobali moko ná elenge mwasi
moko longwa na mabota na bango mpo na kokende kosala libota
na bangomoko, tokundolisami, ENzambe, na ntina naMobembo
mosusu ya monene oyo ekosalema mokolo moko, ntango Yesu
akoya koyambaMwasi na Ye na libala. Mpe ndenge touti komona
mama moke oyo azalaki azangá litónó na elamba na ye ya libala,
E Nzambe, sálá ete tóbatela milimo na biso kozanga litónó na
makambo ya mokili mpo tókoka kolingama na Ye Oyo azali
Molingi na biso ntango tokokóma na ngonga yango. Kokisa
yango, Nkolo. Mpe tobondeli etemapamboli na Yo ézala namoko
na moko na biso, mpe sala ete tóbika mpo na ngonga yango,
ntango tokosangana kati na Likambomonene yango, oyo elembo
oyo ezali elilingi. Na Nkombo na Yesu, tobondeli. Amen.
16 Nkolo ápambola bino.

[Ndeko Branham abakisi maloba oyo elandi, nsima na
molulu—Mok.]
17 Ndeko mwasi Simpson, nasepeli kopesa yo longonya mpo na
bokilo malamu, emonani ete azali mobali malamu.

Ná yo mpe, Ndeko mobali Simpson. Nkolo ápambola bino.
18 Mama ya elenge mobali yango azali awa, to tata na ye, moko
na bango? [Ndekomobali moko alobi: “Te. Bazui makoki ya koya
te.”—Mok.] Oh, malamu. Nabanzi ete banamosusu bazali na kati
ya longonya yango, bomoni, ndakisa, bandeko na biso oyo bazali
kuna.
19 Ee, emonani lokola ete tosengeli kokoba mpe kosala
liyangani. Boye te? Bato—bato nyonso bayangani, mpe oyo
elingaki kozala ntango moko—moko malamu mpo na koteya,
boye te, nsima na bango kobálana.
20 Ee, nasengeli kokende na Phoenix sikawa, kozonga kuna
mpo na kobanda mayangani mosusu. Mayangani ekokóba na
ndako ya mabina yaWestward Ho lobi na nsima ya nzanga. Kino
ntango yango, Nkolo ápambola bino nyonso.
21 Ndeko Dauch, nasepeli mpenza komona yo lisusu, esengo
komona yo awa. Wapi ndeko mwasi? Azali awa? [Ndeko
Dauch alobi: “Kaka awa.”—Mok.] Oh, malamu. Oh, iyo, nazali
kotala yo sémba. Sango nini? [Ndeko mwasi Dauch alobi:
“Malamu.”—Mok.] Oh, malamu. 

Liyebisi ya makoki ya mokolo­eloko

Makoki nyonso ekopesama na ndingisa. Búku oyo, ekoki kozala
imprimé namasíni ya ndakompo na yomoko to kokabama, ofelé, lokola
esalelo mpo na kopalanganisa Nsango Malamu ya Yesu Klisto. Búku
oyo ekoki kotekama te, koyíkanisama te, kotiama na site internet te,
kobombama mpo na kolukaluka te, kolimbolama na nkota mosusu te,
to kosalela yangompo na kosengamisolo te, kozanga ndingisa ekomami
mpenza na Voice Of God Recordings®.

